
Grupi Ndërinstitucional i Punës 

Ministria e Energjisë dhe Industrisë 

Blv. ñD±shmor±t e Kombitò  

Tiranë, Shqipëri 

 

 
Raport mbi gjetjet faktike ï mbledhja dhe rakordimi i flukseve të parasë 

Ky raport përmbledh rezultatet e rakordimit të fluksit të parasë nga aktivitetet e sektorit të naftës dhe gazit 
dhe sektorit minerar si pjesë e zbatimit të Nismës për Transparencë në Industrinë Nxjerrëse (ñNTINò ose 
ñEITIò) në Shqipëri. 

Raporti përbëhet nga shtatë kapituj. Kapitulli 1 përshkruan historikun dhe qëllimin e raportimit. Kapitulli 2 
paraqet informacion mbi rregullimin dhe veprimtarinë e industrisë. Proçedurat e raportimit, përpilimit dhe 
rakordimit janë paraqitur në kapitujt 3 dhe 4. Përmbledhja e rakordimit është paraqitur në kapitullin 5. Në 
kapitullin 6, është paraqitur nivel të përmbledhur përpilimi dhe rakordimi i pagesave. Komentet dhe 
rekomandimet nga rakordimi i këtij viti janë përmbledhur në kapitullin 7. Shumat e raportuara, të detajuara 
për çdo shoqëri, janë përfshirë si shtojca në këtë raport. Shumat në raport janë paraqitur në mijë Lek, 
përveç se kur shprehet ndryshe.  

Ne kemi kryer punën tonë në përputhje me Standardin Nd±rkomb±tar p±r Sh±rbimet e Lidhura (ñSNSLò 
ose ñISRSò) 4400 ñAngazhime sipas proedurave t± r±na dakord n± lidhje me Informacionin Financiarò, 
publikuar nga Federata Nd±rkomb±tare e Kontabilist±ve (ñFNKò ose ñIFACò). 

Proçedurat tona janë listuar në seksionin 4.5. Gjetjet tona janë paraqitur në kapitullin 6 të këtij raporti dhe 
në shtojcat e tij. Informacioni i paraqitur në Kapitullin 1 dhe Kapitullin 2 është përgatitur nga EITI Shqipëri 
në bashkëpunim me Ministrinë e Energjisë dhe Industrisë, Agjencinë Kombëtare të Burimeve Natyrore në 
Shqipëri, dhe Shërbimin Gjeologjik Shqiptar. Ne nuk kemi kryer proçedura për të verifikuar plotësinë dhe 
saktësinë e informacionit të paraqitur në këto kapituj. 

Proçedurat e rëna dakord nuk përbëjnë auditim apo rishikim sipas Standardeve Ndërkombëtare të 
Auditimit apo Standardeve Ndërkombëtare për Angazhimet e Rishikimit, si rrjedhojë ne nuk shprehim 
asnjë siguri mbi pagesat e raportuara nga shoqëritë e liçensuara apo institucionet qeveritare.  

Informacioni i paraqitur në raportin tonë, ose informacioni i dhënë nga shoqëritë e liçensuara apo 
institucionet qeveritare, nuk ka qenë objekt i proçedurave të kontrollit apo verifikimit, përveçse kur në 
raport shprehet ndryshe. Nëse do kishim kryer proçedura shtesë, auditim apo rishikim sipas Standardeve 
Ndërkombëtare të Auditimit apo Standardeve Ndërkombëtare për Angazhimet e Rishikimit, mund të ishin 
identifikuar apo raportuar çështje të tjera. 

Qëllimi i këtij raporti është të përmirësojë transparencën në industrinë nxjerrëse. Proçedurat tona nuk janë 
hartuar për të identifikuar mashtrime ose gabime të bëra nga shoqëritë e liçensuara dhe institucionet 
qeveritare. 

Tiranë, Shqipëri 



 

 
 

Përmbledhje 

ekzekutive 
Kjo përmbledhje paraqet faktet 

kryesore mbi industrinë 

nxjerrëse në Shqipëri dhe 

gjetjet nga rakordimi i 

pagesave të kryera nga 

Shoqëritë e naftës, gazit dhe 

mineraleve me deklarimet e 

Shtetit dhe Shoqërisë së 

zotëruara nga Shteti, 

Albpetrol.

8.35 miliardë Lek 

 

1.90 miliardë Lek 
Shteti 

Prodhimi në 62.3 miliardë 

b 

Prodhimi në 3.5 miliardë 

Lek 

Pushteti Vendor 

0.6% e Rentës së arkëtuar 

Prodhimi i naftës u raportua në shumën 50.3 miliardë Lek 

Prodhimi minerar u raportua në shumën 15.5 miliardë Lek  

Punësimi në këtë sector zë më pak se 1% e punësimit në total 

Eksportet u raportuan në shumën 75 miliardë Lek ose 34% e 

eksporteve gjithësej 

 

 

Ndarja e prodhimit 5.42 miliardë Lek 

Shoqëritë e Naftës dhe  

Shoqërite Minerare 

Albpetrol ï  

zotëruar nga Shtet 

Shqipëria është një nder 31 vendet anëtare të Nismës për Transparencë në 
Industrinë Nxjerrëse. 

Në zbatim të kësaj nisme Qeveria e Shqipërisë publikon këtë raport 
informues mbi aktivitetin e nxjerrjes së naftës, gazit dhe mineraleve, 
kontributin e kësaj industrie në Buxhetin e Shtetit dhe përdorimi i të ardhurave 
që vjel Shteti nga kjo industri me qëllim promovimin e transparencës për të 
parandaluar korrupsionin, si dhe sensibilizimin e qytetarëve për të kërkuar 
përdorimin e drejtë të të ardhurave nga shfrytëzimi i burimeve natyrore në 
vend. 

I. Vështrim mbi industrinë nxjerrëse 

Tabela 1 ï Disa të dhëna krysore për industrinë nxjerrëse 

në miliard Lek, përveçse kur shprehet ndryshe 

 
2012 2011 

Prodhimi i naftës dhe gazit 50.3 47.9 

Prodhimi minerar 15.5 22.8 

Prodhimi total 65.8 70.7 
   

Kontributi në PBB 5.6% 4.3% 
   

Kontributi në Buxhetin e Shtetit 

Sektori hidrokarbur 7.1 4.7 

Sektori minerar 1.3 1.4 

Kontributi total 8.3 6.0 

Kontributi total në % 2.5% 1.8% 

AKBN raportoi prodhimin total të naftës dhe mineraleve të tjera në shumën 
65.8 miliard Lek në vitin 2012 dhe 70.7 milard Lek në vitin 2011.  

Nafta zinte 76% të prodhimit total në vitin 2012 dhe 68% në vitin 2011.  

Rreth 85% e naftës u prodhua nga puset në Patos-Marinëz. 

Prodhimi i kromit zinte rreth 62% të prodhimit minerar në 2012 dhe 66% në 
2011.  

Rreth 58% e kromit në vitin 2012 dhe 70% e kromit në vitin 2011 u prodhua 
në rrethin e Bulqizës. 

Sipas INSTAT, prodhimi nga industria nxjerrëse e naftës, gazit dhe mineraleve 
përbente rreth 5.6% të prodhimit të brendshëm bruto në vitin 2012 dhe 
4.3% në vitin 2011. 

Kontributi i industries nxjerrëse në punësim mbetet modest. Sipas AKBN, 
shoqëritë e liçensuara në nxjerrjen e naftës, gazit dhe mineraleve e tjera 
punësojnë së bashku më pak se 1% të totalit të të punësuarve në vend. 

Figura 1 ï Flukset e parasë gjeneruar nga industria nxjerrëse 

 

Figura 1 më sipër paraqet një pamje të përgjithshme të flukseve të parasë 
gjeneruar nga industria nxjerrëse dhe shpërndarjen e tyre ndërmjet Buxhetit të 
Shtetit dhe shoqërisë Albpetrol. 

Të ardhurat e gjeneruara nga industria nxjerrëse nga ndarja e prodhimit të 
naftës, renta minerare, tatimi mbi fitimin dhe bonuset e nënshkrimit) janë në 
total 11.86 miliardë Lek. Këto të ardhura përfshijnë prodhimin e naftës dhe 
bonuset në vlerën 5.41 miliardë Lek të mbledhur nga Albpetrol për liçensat 
e prodhimit nën administrimin e tij. Albpetrol, si shoqëri e liçensuar, derdhi në 
Buxhetin e Shtetit rentën minerare, tatimin mbi fitimin dhe dividentin në 
shumën 1.9 miliardë Lek në total. Pagesat në shumën 8.35 miliardë Lek ose 
70% e flukseve totale të parasë gjeneruar nga industria nxjerrëse, janë 
regjistruar në Buxhetin e Shtetit. Këto pagesa kontribuan me 2.5% në totalin 
e të ardhurave të Buxhetit të Shtetit në vitin 2012 (2011: 1.8%). 

Sektori privat i naftës dhe gazit gjeneroi pjesën më të madhe të kontributit 
në Buxhetin e Shtetit në vlerën 5.18 miliardë Lek ose 62% e pagesave ndaj 
Buxhetit të Shtetit nga industria nxjerrëse. Albpetrol dhe sektori minerar 
gjeneruan përkatësisht 23% dhe 15% të këtij kontributi.  

Në vitin 2012, pagesat e kryera ndaj Albpetrol nga shoqëritë e naftës dhe 
gazit në përputhje me marrëveshjet hidrokarbure ishin 5.41  miliardë Lek 
(2011: 3.5 miliardë Lek). Nëse këto pagesa do të ishin regjistruar direkt në 
Buxhetin e Shtetit, kontributi i industrisë nxjerrëse në Buxhet do të ishte 
përkatësisht 4.1% në vitin 2012 dhe 2.9% në vitin 2011.  

Tabela 2 ï Renta minerare paguar nga industria nxjerrëse 

në miliard Lek, përveçse kur shprehet ndryshe 

 
2012 2011 

Sektori i naftës dhe gazit 6.5 4.3 

Sektori minerar 0.7 0.6 

Renta në total 7.2 4.9 
   

Kontributi në Buxhetin Shtetit 2.2% 1.5% 
   

Shpërndarja e rentës minerare në NjQV-të prodhuese 

Sektori i naftës dhe gazit 0.04 - 

Sektori minerar - - 

Renta shpërndarë në % 0.6% 0% 

Ministria e Financave raportoi se nuk është bërë asnjë transferim rente drejt 
NjQV-ve gjatë vitit 2011. Në vitin 2012, transferimet për rentën minerare arritën 
shumën 41.7 milion Lek që përbën 0.6% të rentës së mbledhur në total ose 
2.3% e totalit të rentës se tranferueshme në përputhje me Ligjin për taksat 
kombëtare. Sipas Ministrisë së Financave, të ardhurat nga renta minerare në 
vitin 2011 dhe 2012 ishin regjistruar në buxhetin e Shtetit në grup dhe nuk janë 
mbajtur regjistrime të sakta mbi rentën e gjeneruar nga secila NjQV. 

II. Rakordimi për vitin 2012 

Përzgjedhja e shoqërive raportuese 

Të gjitha shoqëritë që operonin një liçensë në kërkim-zbulim për naftën, gazin 
dhe mineralet dhe një liçensë prodhimi në naftë dhe gaz, u përzgjodhën të 
raportonin pagesat sipas Standartit EITI. Kështu, fluksi i parasë së rakorduar 
për sektorin e naftës dhe gazit përfaqëson 100% të fluksit të parasë 
kontribuar në total nga ky sektor për llojet të ardhurave përsfshirë në këtë 
rakordim. 

Për shkak të numrit të madh të shoqërive prodhuese me shkallë të vogël 
aktiviteti, në sektorin minerar u aplikuan kritere të caktuara materialiteti ndaj 
xhiros dhe prodhimit vjetor me qëllim përzgjdhjen e prodhuesve më të 
mëdhenj. Përzgjedhja rezultoi me 69 shoqëri minerare, të cilat bazuar në të 
dhënat e AKBN, përbënin 77.1% të vlerës së prodhimit. 

Numri total i të liçensuarve të përzgjedhur për proçesin e rakordimit ishte 78, 
dhe përshinte nga 8 shoqëri nafte, Albpetrol dhe 69 shoqëri minerare. Në 
datën e këtij raporti, 74 nga 78 të liçensuar raportuan gjithsej pagesat e 
kryera ndaj Shtetit dhe shoqërisë Albpetrol sipas tipeve të kërkuara të të 
ardhurave. 

Deloitte u angazhua në rakordimin e flukseve të parasë raportuar nga 
shoqëritë e liçensuara dhe institucionet qeveritare me qëllim identifikimin dhe 
qartësimin e ndonjë mospërputhje të mundshme midis raportimeve. Të gjitha 
mospërputhjet e identifikuara fillimisht, u analizuan m± tej p±r tôu rakorduar dhe 
shpjeguar.  

Pjesa më e madhe e mospërputhjeve u shpjegua nëpërmjet punës së 
rakordimit. Mospërputhjet e shpjeguara rezultuan kryesisht për shkak të 
shumave të paraportuara fillimisht ose gabimeve në raportim.  

Shoqëritë e liçensuara dhe institucionet shtetërore mbledhëse të pagesave 
kanë qenë mjaft bashkëpunues në zgjidhjen e këtyre mospërputhjeve. 
Megjithatë, numëri i madh i mospërputhjeve të identifikuara tregon që ka vend 
për përmirësimin e raportimeve përkatëse dhe caktimin e një proçesi për 
garantimin e cilësisë dhe sigurimin në lidhje me plotësinë dhe saktësinë e të 
dhënave. 

Komentet dhe rekomandimet janë paraqitur në kapitullin 7 të këtij raporti. 

Deri në datën e këtij Raporti flukset e parasë u rakorduan në 99% e flukseve 
të raportuara nga të liçensuarit dhe Shteti ose or të liçensuarit dhe Albpetrol. 

Kapitujt 5 dhe 6 paraqesin rakordimin në një nivel të agreguar. Rakordimi për 
çdo shoqëri është paraqitur në shtojcat e këtij raporti. Tabela 3 dhe 4 më 
poshtë paraqet një përmbledhje të rakordimit të fluksit të parasë.

Tabela 3 Përmbledhja e rakordimit të pagesave ndaj Buxhetit të Shtetit 

 

Shuma e korigjuar në million Lek  

 

Shuma e korigjuar në milion USD* 

Pagesat e agreguara Të liçensuarit Qeveria Mospërputhja 

 

Të liçensuarit Qeveria Mospërputhja 

Sektori i naftës dhe gazit 6,927 6,927 - 

 

65.0 65.0 - 

Sektori minerar 1,004 1,021 (17) 

 

9.4 9.6 (0.2) 

Albpetrol  1,889 1,901 (13) 

 

17.7 17.8 (0.1) 

Totali  9,819 9,849 (29) 

 

92.1 92.4 (0.3) 

Tabela 4 Përmbledhja e rakordimit të pagesave ndaj Albpetrol 

 

Shuma e korigjuar in Lek million 

 

Shuma e korigjuar in USD million* 

Pagesat e agreguara Të liçensuarit Albpetrol Mospërputhja 

 

Të liçensuarit Albpetrol Mospërputhja 

Sektori i naftës dhe gazit 5,478 5,415 63 

 

51.4 50.8 0.6 

Totali 5,478 5,415 63 

 

51.4 50.8 0.6 

(*)Shumat janë konvertuar në USD me kursin mesatar USD / Lek te Bankes se Shqiperise per vitin 2012, 

ku 1 USD = 106.57 Lek. 

1. Hyrje 
Ky raport është raporti i katërt 

i Nismës për Transparencë në 

Industrinë Nxjerrëse dhe 

mbulon periudhën nga 1 janar 

2012 deri në 31 dhjetor 2012.  

1.1 Çfarë është EITI? 

Nisma për Transparencë në Industrinë Nxjerrëse ("NTINò ose EITI") është një koalicion vullnetar 

ndërkombëtar i qeverive, shoqërive që operojnë në këtë industri dhe organizatave të shoqërisë civile të 

angazhuara në menaxhimin dhe përdorimin e burimeve natyrore, të tilla si nafta, gazi dhe minerale të 

tjera (shih gjithashtu: www.eiti.org). EITI ka për qëllim promovimin e transparencës për të parandaluar 

korrupsionin, si dhe tôi siguroj± qytetar±ve nj± baz± p±r t± kërkuar përdorimin e drejtë të të ardhurave. 

Gjithashtu, pritet që transparenca të kontribuojë pozitivisht në rritjen e investimeve në këtë sektor. 

Krahas përpjekjeve të tjera për të përmirësuar transparencën në menaxhimin e buxhetit të Shtetit, EITI 

fillon një proçes ku Shteti do të jape llogari para qytetarëve për përdorimin e këtyre të ardhurave. 

Nisma për Transparencë në Industrinë Nxjerrëse 

rregullohet nëpërmjet një standarti ndërkombëtar, 

ñStandarti EITIò që siguron më shumë transparence rreth 

menaxhimit të burimeve të naftës, gazit dhe mineraleve të 

tjera. Standarti EITI zëvendësoi rregullat e mëparshme 

EITI në korrik 2013. 

Standarti EITI është hartuar nga një koalicion 

ndërkombëtar i qeverive, shoqërive që operojnë në këtë 

industri dhe organizatave të shoqërisë civile, që veprojnë 

njëkohësisht edhe si mbikqyrës të zbatimit të tij. Ai bazohet në besimin se përdorimi i matur i burimeve 

natyrore sjell rritje ekonomike, zhvillimi të qëndrueshëm dhe reduktim të varfërisë në vendet e pasura me 

burime natyrore. 

Sipas këtij standarti, shoqëritë publikojnë atë që paguajnë dhe shtetet publikojnë atë që arkëtojnë. Këto 

pagesa paraqiten në raportin vjetor të EITI-t, i cili duhet të jetë gjithëpërfshirës dhe do të promovohet në 

m±nyr± aktive q± tôi lejoj± qytetar±t t± kuptojnë se sa mbledh Shteti nga përdorimi i burimeve natyrore të 

vendit dhe të nxisë ata të kërkojnë një përdorim të drejtë të këtyre të ardhurave. 

1.2 EITI në Shqipëri 

Nisma për Transparencë në Industrinë Nxjerrëse në Shqipëri (AlbEITI, www.albeiti.org) u themelua në 

vitin 2009 nga Shteti shqiptar me qëllimin e promovimit të qeverisjes së mirë të burimeve natyrore 

nëpërmjet zbatimit të kritereve dhe parimeve ndërkombëtare të Nismës për Transparencë në Industrinë 

Nxjerrëse. Shqipëria u bashkua si kandidate e EITI në maj 2009 dhe fitoi statusin e plotë të anëtarësisë 

në maj 2013. Tre raporte vjetore janë publikuar përkatësisht për vitet 2009, 2010 dhe 2011. Ky është 

raporti i katërt vjetor që mbulon periudhën nga 1 janar 2012 në 31 dhjetor 2012. 

Proçesi n± Shqip±ri mbikqyret nga Grupi Nd±rinstitucional i Pun±s (ñMSGò ose ñGrupi Shqiptar i Pun±sò), 

rregulluar nga Urdhëri nr. 71, datë 21 korrik 2011, kryesuar nga zv. Ministri i Ministrisë së Energjisë dhe 

Industrisë dhe i përbërë nga disa grupe interesi të EITI-t duke përfshirë Qeverinë, shoqëritë nxjerrëse, 

shoqërinë civile etj. Grupi Shqiptar i Punës është organi vendimmarrës dhe mbikqyrësi i zbatimit të EITI-t 

në Shqipëri. Sekretariati i EITI-t në Shqipëri (ñAlbEITIò) mbështetet Grupin Shqiptar të Punës në 

përmbushjen e detyrave të tij. 

1.3 Grupi Shqiptar i Punës 

Qeveria e Shqipërisë 

Á Z. Ilir Bejtja    Zv. Ministër i Energjisë dhe Industrisë ï Kryetar 

Á Z. Dritan Spahiu   Ministria  e Energjisë dhe Industrisë 

Á Z. Mehmet Hasalami  Ministria  e Energjisë dhe Industrisë  

Á Znj. Arjana Dyrmishi,  Ministria e Financave 

Á Znj. Ermonela Xhafa  Ministria e Drejtësisë 

Á Znj. Alketa Knuti  Drejtoria e Përgjithshme e Tatimeve 

Á Z. Bislim Boshnjaku  Sherbimi Gjeologjik Shqiptar 

Á Z. Jorgo Thanas  Agjencia Kombëtare e Burimeve Natyrore 

Á Z. Pandi Duro  Administrata Doganore Shqiptare 

Burimet natyrore i përkasin qytetarëve të 

një vendi. Njerëzit duhet të kenë të 

drejtën për të parë se çfarë po merr 

Shteti nga këto burime. Megjithatë, në 

shumë vende ky informacion nuk është 

publikisht i disponueshëm. 

http://www.albeiti.org/

Organizatat e Shoqërisë Civile  

Á Z. Ilir Aliaj   Qendra për Zhvillimin dhe Demokratizimin e Institucioneve 

Á Znj. Anila Hajnaj  Qendra Shqiptare për Zhvillimin dhe Integrim 

Á Z. Sami Nezaj  Qendra për Transparencë dhe Informim të Hapur 

Á Z. Erald Kapri  Youth Media Albania 

Á Z. Fatbardh Zeneli  Qendra Shqiptare për të Drejtat Ndërkombëtare  

Grupet e interesit 

Á Z. Omer Dashi  Bankers Petroleum  

Á Z. Saimir Boka  Albchrome 

Á Z. Perparim Alikaj  FIAA 

Á Z. Fatbardh Ademi  Stream Oil and Gas 

Á Z. Dritan Dervishaj  Antea Cement 

Á Znj. Migela Xhani  Beralb 

Á Znj. Andia Beluli  Petromanas  

1.4 Raportimi vjetor 

Sipas standartit EITI, të liçensuarit dhe institucionet qeveritare do të raportojnë përkatësisht pagesat e 

kryera dhe të ardhurat e arkëtuara çdo vit dhe të gjitha këto do të rakordohen nga një administrator i 

pavarur në kuadrin e zbatimit të vazhdueshëm të EITI. Në këtë kontekst, MSG dhe AlbEITI u kërkuan 

palëve të mëposhtme të raportojnë të gjitha pagesat e kryera ndaj Shtetit shqiptar: 

Á të gjitha shoqëritë e liçensuara që operojnë në kërkimin e naftës, gazit dhe mineraleve, 

Á të gjitha shoqëritë e liçensuara në prodhimin e naftës dhe gazit, dhe 

Á shoqëritë më të mëdha në sektorin minerar me vlerë prodhim mbi 750 mijë dollarë amerikan. 

Gjithashtu, MSG dhe AlbEITI i kërkuan institucioneve qeveritare përgjegjëse të raportojnë të ardhura që 

kanë arkëtuar nga këto shoqëri. 

Raportimi EITI n± Shqip±ri p±r sektorin minerar rregullohet n±p±rmjet Ligjit nr. 10304 ñP±r sektorin 

minerar n± Republik±n e Shqip±ris±ò, dat± 15 korrik 2010, i cili detyron t± gjitha shoq±rit± minerare t± 

raportojnë sipas standardit EITI. Sektori i hidrokarbureve ka pranuar vullnetarisht të raportojë sipas EITI-t 

nëpërmjet Memorandumit të Mirëkuptimit (MM) të nënshkruar ndërmjet Sekretariatit AlbEITI dhe të gjitha 

shoqërive që operojnë në sektorin e hidrokarbureve. 

Sipas kërkesave të standardit të ri EITI, EITI Shqipëri hartoi informacionin kontekstual rreth sektorit 

nxjerrës në Shqipëri. Për këtë qëllim, MSG dhe AlbEITI i kërkuan Institutit të Statistikave (INSTAT), 

rregullator±ve t± industris± dhe agjent±ve tatimor± tôi japin ALBEITI-t të dhëna makroekonomike, të dhëna 

mbi prodhimin, eksportet dhe të ardhurat e mbledhura nga industria nxjerrëse. 

Më 2 maj 2014, MSG caktoi Deloitte Albania Sh.p.k. administrator të pavarur sipas kontratës datë 2 maj 

2014. Roli i Administratorit është: 

Á Të mbledhë raportimet nga shoqëritë e liçensuara dhe institucionet qeveritare; 

Á Të përpilojë raportin dhe me sa është e mundur të zgjidhë mospërputhjet; 

Á Të përgatisë dhe publikojë një raport që përfshin pagesat dhe të ardhurat e rakorduara, 

mospërputhjet dhe çështje të tjera të rëndësishme për të kuptuar pagesat dhe të ardhurat nga 

aktiviteti hidrokarbur dhe ai minerar; 

Á Të japë rekomandime për të përmirësuar proçesin. 

1.5 Falënderime 

Shprehim falenderimet tona të sinqerta për Ministrinë e Energjisë dhe Industrisë, Grupin Shqiptar të 

Punës dhe Sekretariatin AlbEITI, të cilët na kanë ndihmuar në marrjen në kohë të përgjigjeve nga Shteti 

dhe shoqëritë pjesëmarrëse. Një falenderim i veçantë shkon për Z. Dritan Spahiu dhe Z. Dael Dervishi 

për mbështetjen për përgatitjen e një informacioni kontekstual gjithëpërfshirës mbi sektorin nxjerrës në 

Shqipëri.  

2. Pamje e 

përgjithshme e 

industrisë nxjerrëse 

në Shqipëri 
Informaiconi i përfshirë në këtë 

kapitull është siguruar nga 

Sekretariati EITI në Shqipëri në 

bashkëpunim me Ministrinë e 

Energjisë dhe Industrisë, Agjencinë 

Kombëtare të Burimeve Natyrore, dhe 

Shërbimin Gjeologjik Shqiptar. 

Administratori i pavaruar nuk ka kryer 

proçedura verifikuse për të vërtetuar 

plotësinë dhe saktësinë e 

informacionit që paraqitet në këtë 

kapitull.  

2.1 Kuadri ligjor që rregullon menaxhimin e burimeve natyrore  

Ministria e Energjisë dhe Industrisë ("MEI") është Ministria përgjegjëse për hartimin e politikave publike 
për menaxhimin e energjisë dhe burimeve natyrore si dhe monitorimin e zbatimit të këtij legjislacioni. MEI 
është përgjegjëse për dhënien e licensave të kërkimit dhe prodhimit në sektorin e naftës, gazit dhe 
minierave. 

Agjencia Kombëtare e Burimeve Natyrore (ñAKBNò) dhe Sh±rbimi Gjeologjik Shqiptar (ñSHGJSHò) 
mbështesin MEI-n në proçedurat para dhe pas liçensimit, përkatësisht AKBN për liçensat e prodhimit dhe 
SHGJSH për liçensat e kërkimit. Proçedurat para-liçensimit përfshijnë: promovimin e zonave të 
pashfrytëzuara, udhëzimin e operatorëve potencial mbi proçesin, verifikimin teknik i planit të propozuar të 
prodhimit dhe negocimin e planit të investimeve dhe kushteve të tjera. Proçedurat e pas-liçensimit 
përfshijnë monitorimin e aktivitetit të të liçensuarve përmes raportimeve periodike nga të liçensuarit dhe 
moniorimin në terren.  

2.1.1. Kërkimi, zhvillimi, dhe prodhimi i naftës dhe gazit 

Kërkimi, zhvillimi dhe prodhimi i naftës dhe gazit në Shqipëri rregullohen nga Ligji nr. 7746 ñP±r 
hidrokarburet (K±rkim dhe Prodhim)ò dat± 28 korrik 1993 (ñLigji i hidrokarbureveò). Pas miratimit fillestar, 
ligji është ndryshuar nga ligjet me numër 7853 (29 korrik 1994), 7811 (12 prill 1994) dhe 9975 (28 korrik 
2008)

1
.  

Në ligjin për hidrokarburet, shkruhet shprehimisht se të gjitha depozitat e naftës që ndodhen në gjendjen 
e tyre natyrore në shtresat tokësore brenda juridiksionit të Shqipërisë, janë pronë ekskluzive e Shtetit 
shqiptar. Ligji lejon Ministrinë e Energjisë dhe Industrisë të nënshkruajë Marrëveshje Hidrokarbure, sipas 
s± cil±s shoq±ris± s± naft±s mund tôi jepet e drejta ekskluzive p±r t± k±rkuar dhe prodhuar naft± dhe gaz 
për një periudhë kohe të kufizuar. 

Qeveria e Shqipërisë është aktualisht duke rishikuar ligjin mbi hidrokarburet. Këto rishikime 
paraprake nuk ishin publikuar deri në datën e këtij Raporti. 

2.1.2 Albpetrol ï Shoqëria e naftës e zotëruar nga Qeveria Shqiptare 

Albpetrol Sh. A. është Shoqëria e zotëruar nga Qeveria Shqiptare që vepron në zhvillimin, prodhimin dhe 
tregtimin e naft±s bruto dhe e gazit. Albpetrol Sh.a. (ñAlbpetrolò) u themelua m± 20 mars 1993, me 
aksionar të vetëm Shtetin Shqiptar, përfaqësuar nga Ministria e Zhvillimit Ekonomik, Tregtisë dhe 
Sipërmarrjes. 

Në vitin 1993, Ligji për Hidrokarburet i dha nën administrim Albpetrolit të gjitha fushat naftë-mbajtëse 
ekzistuese në Shqipëri dhe katër blloqe të kërkimit në zonat e Dumresë, Panajës, Velçes dhe 
Delvinës. Kufijtë e veprimit dhe të drejtat e Albpetrolit për kërkimin dhe prodhimin u përcaktuan në një 

marrëveshje të veçantë të miratuar më 26 korrik 1993 ("Marrëveshja e Albpetrolit"). Me të njëjtat kushte, 
me Vendim të Këshillit të Ministrave (VKM) nr. 279, datë 12 prill 2012, Albpetrolit iu dhanë dhe blloqet e 
kërkimit 1, 5, 6, 7 dhe 8. 

Aktiviteti fillestar i Alpertol përfshinte kërkimin, prodhimin, rafinimin, marketingut dhe shitjen, si dhe 
shërbimet e naftës dhe gazit. Në vitin 1998, si rrjedhojë e procesit të ristrukturimit, Albpetrol u nda në tri 
kompanitë shtetërore si më poshtë:  

Á Albpetrol Sh.a. ("Albpetrol"), që mbajti aktivitetin kërkimit dhe prodhimit të naftës dhe gazit, dhe 
gjithashtu trashëgoi administrimin të gjitha liçensat e dhëna para kësaj date; 

Á ARMO Sh.a. që mbajti rafinimin dhe marketingun dhe shitjet e naftës; dhe  
Á Servcom, që mbajti shërbimeve të naftës. 

Me anë të ligjit nr. 10490, datë 15 dhjetor 2011, Kuvendi i Shqipërisë vendosi për privatizimin e 
Albpetrol. Pas k±tij vendimi, Ligji ñP±r hidrokarburetò u ndryshua n± vitin 2012 me Ligjin nr. 31/2012 duke 

ripërcaktuar pozicionin e Albpetrol si një shoqëri tregtare.  

Rrjedhimisht, të drejtat e kërkimit dhe prodhimit dhënë Albpetrol Sh.a. si i liçensuar parësor, u bënë 
subjekt i kushteve të përcaktuara nga Ligji mbi hidrokarburet për operatorët ekonomikë të naftës dhe të 
gazit. N± m±nyr± q± t± arrihet nj± efiens± m± e mir± n± k±rkim dhe prodhim, ligji i lejon Albpetrolit tôi 
transferoi të drejtat në kërkimi dhe prodhimi, duke nën-liçensuar shoqëritë të naftës dhe gazit, pas 
miratimit nga Ministria e Energjisë dhe Industrisë. 

 

                                                           
1
 Përmbledhje e kontekstit ligjor shqiptar mbi kërkimin dhe prodhimin e hidrokarbureve ï www.akbn.gov.al.  

http://www.akbn.gov.al/


 

 

17 

Qeverisja e Albpetrol 

Asambleja e P±rgjithshme (ñAsamblejaò) ±sht± organi m± i lart± qeveris±s i Albpetrol. Asambleja emëron 

an±tar±t e K±shillit Mbikqyr±s (ñK±shilliò) i cili mbikqyr aktivitetet operative dhe financiare si dhe kontrollet 

e brendshme të Shoqërisë. Asambleja emëron administratorin e Shoqërisë me një mandate tre-vjeçar, 

bazuar në kriteret e përcaktuara nga Këshilli Mikqyrës. Në përputhje me statutin e Albpetrol, administrimi 

dhe mbikqyrja e Shoqërisë janë dy funksione të veçanta, ku administrator raporton tek Këshilli Mikqyrës 

dhe nuk mund të jetë pjesë e tij. Përveç të tjerash, Këshilli mikqyrës përcakton kompensimin e 

administratorit. 

Këshilli mikqyrës përbehet nga anëtarë me profesione të ndryshme që përfaqësojnë Qeverinë. Aktualisht, 

Këshilli Mikqyrës drejtohet nga Z. Koli Bele, Sekretar i Përgjithshëm i Ministrisë së Energjisë dhe 

Industrisë dhe përfshin nga anëtarët e mëposhtëm: 

Á Z. Dritan Spahiu, Anëtar dhe Drejtor i Drejtorisë së Politikave dhe Zhvillimit të Hidrokarbureve pranë 

Ministrisë së Energjisë dhe Industrisë; 

Á Z. Artur Metani, Anëtar dhe Drejtor i Byrosë Kombëtare të Investigimit dhe më herët këshilltar juridik 

i Presidentit të Republikës së Shqipërisë; 

Á Z. Ardit Çollaku, Anëtar dhe Këshilltar i Ministrit të Zhvillimit Ekonomik, Tregtisë dhe Sipërmarrjes; 

Á Zj. Etleva Kondi, Anëtar dhe Drejtore e Konçensioneve, Prokurimeve dhe Privatizimit pranë 

Ministrisë së Energjisë dhe Industrisë; dhe  

Á Z. Andius Olldashi, Anëtar dhe Drejtues i Partisë Socialiste në Fier. 

Përcaktimi i çmimit të naftës 

Në pasqyrat vjetore të Albpetrol për vitin 2012 paraqitet se shitja e naftës së Albpetrol për vitin 2012 është 

rregulluar nga urdhëri numër 83 datë 10 shkurt 2012 ñPër rregullat dhe proçedurat e shitjes së produkteve 

hidrokarbureò i Ministrit të Zhvillimit Ekonomik, Tregtisë dhe Sipërmarrjes, ndryshuar me urdhërin numër 

635 datë 13 shtator 2012. Sipas këtij urdhëri, adminsitratori i Shoqërisë propozon kriteret për përcaktimin 

e çmimit të naftës të cilat miratohen nga komiteti i ekspertëve dhe Ministrit të Zhvillimit Ekonomik, Tregtisë 

dhe Sipërmarrjes. Pas miratimi të kritereve Shoqëria nis proçedurat për ankandet.  

Megithatë, këto pasqyra financiare nuk paraqesin të dhëna për çmimet e përcaktuara dhe për 

kontraktorët e kontratat e shitjes së naftës në fuqi gjate vitit 2012.  

2.1.3 Marrëveshjet hidrokarbure 

Të gjitha marrëveshjet hidrokarbure janë hartuar si Marrëveshje me Ndarje t± Prodhimit (ñMNPò ose 

ñPSAò), t± n±nshkruara nga Agjensia Komb±tare e Burimeve Natyrore (AKBN) si p±rfaq±suese e 

Qeverisë Shqipëtare. Albpetrol, është palë në këto marrëveshje kur ato i referohen të drejtave dhe 

zonave për kërkim-prodhim nën administrimin e tij. PSA-të për fushat naftë-mbjtëse të zbuluara, janë 

dhënë për një periudhë fillestare prodhimi jo më shumë se 25 vjet, afat që mund të zgjatet në përputhje 

me ligjin për hidrokarburet.  

Ligji për hidrokarburet përkufizon PSA-të si marrëveshje ku: 

Á Shoqëria e liçensuar mund të mbulojë kostot e Kontratës nga hidrokarburet e prodhuara në 
Zonën e përcaktuar në Kontratë ose në një pjesë proporcionale të saj; dhe 

Á Sasia e hidrokarbureve gjëndje pas mbulimit të kostove të Kontratës ndahet ndërmjet Shtetit dhe 

Kontraktorit, në përputhje me një formulë të përcaktuar në Marrëveshjen e Hidrokarbureve
2
. 

Kushtet e hollësishme të Marrëveshjeve Hidrokarbure konsiderohen sekret tregtare dhe aktualisht 
nuk janë të publikuara për të gjithë. 

 

                                                           
2
 Ligji nr. 7746 ñP±r hidrokarburet (K±rkim dhe Prodhim), Neni 2 

Kushtet dhe termat kryesore e marrëveshjeve të naftës
3
 janë të paraqitur si më poshtë: 

1. Kohëzgjatja e Periudhës së Kërkimit  

Kohëzgjatja e periudhës së kërkimit është 5 vjet dhe mund të zgjatet deri në 7 vjet në përputhje me 

Ligjin për hidrokarburet. Periudha e kërkimit është ndarë në tri faza, ku secila ka detyrimet për 

punime dhe angazhime financiare më vete. Kontraktori nuk mund të kalojë në një fazë të mëtejshme, 

pa plotësuar detyrimet për punime dhe angazhimet financiare të fazes së mëparshme. Kohëzgjatja e 

çdo faze të periudhës kërkimit është subjekt negocimi. 

2. Kohëzgjatja e periudhës së zhvillimit dhe prodhimit 

Në rast zbulimi, periudha për zhvillim dhe prodhim në zonën e përcaktuar do të jetë njëzet e pesë vjet 

dhe mund të zgjatet më tej siç parashikohet në Ligjin për hidrokarburet. 

3. Detyrimet e minimale të punës dhe angazhimet financiare 

Këto detyrime propozohen nga Kontraktori në aplikimin drejtuar AKBN-së. Ato mund të negocjohen 

para se të përfshihen në marrëveshje. 

4. Fondi i administrimit dhe trajnimit 

Shuma do të specifikohet nga Kontraktori në aplikimin e tij dhe do të jetë subjekt i negociatave. 

5. Rekuperimi i kostove dhe ndarja e prodhimit 

Kushtet për rikuperimin e kostove dhe ndarjen e prodhimit të naftës do të përcaktohen nga kontraktori 

në aplikimin e tij dhe do të jenë subjekt negocimi para se të përfshihen në marrëveshje. 

Kontraktori do të ketë të drejtë të mbledhë dhe të mbajë jashtë shtetit të ardhurat nga shitjet në 

eksport në masën që ata nuk janë të nevojshme për të përmbushur në mënyrë të vazhdueshme 

kostot lokale të monedhën vendase. 

6. Bonusi 

Bonusi është i pagueshme në faza të ndryshme të marrëveshjes PSA, përfshirë edhe bonusin e  

nënshkrimit. Bonus i prodhimit dhe bonus nënshkrimi përllogariten në varësi të sipërfaes dhe janë 

subjekt negocimi. 

 

                                                           
3
 Mundësitë e kërkimit dhe prodhimit të naftës ƴš {ƘǉƛǇšǊƛέΣ ǇǳōƭƛƪǳŀǊ ƴƎŀ !Y.bï www.akbn.gov.al 

http://www.akbn.gov.al/

2.1.4 Kërkimi, zhvillimi dhe prodhimi në sektorin minerar 

Sektori minerar në Shqipëri rregullohet nga Ligji nr. 10304 "Për sektorin e Minierar në Republikën e 

Shqipërisë", datë 15 korrik 2010 ("Ligji Minerar"), i cili hyri në fuqi në gusht të vitit 2010 dhe shfuqizoi 

Ligjin Minerar të mëparshëm nr. 7796, datë 17 shkurt 1994. Pavarësisht se ligji hyri në fuqi në vitin 2010, 

zbatimi i plote i tij filloi në mesin e vitit 2011, pas miratimit dhe publikimit të udhëzimet shoqëruese. 

Afati fillestar për liçensën e shfrytëzimit për prodhim është 25 vjet, subjekt i rinovimit deri në 10 vite 

shtesë. Liçensat e kërkimit jepen fillimisht për 3 vjet, subjekt i shtyrjes së mëtejshme në afat. AKBN dhe 

Sh±rbimi Gjeologjik Shqiptar (ñSHGJSHò) mb±shtesin MEI-n në proçedurat para dhe pas liçensimit, 

përkatësisht AKBN për liçensat e prodhimit dhe SHGJSH për liçensat e kërkimit. 

Sipas Ligjit të ri Minerar, të liçensuarit në këtë sektor nuk janë të detyruar të paguajnë më taksën mbi 

sipërfaqen. Në vend të saj, ligji i ri paraqet konceptin e përfshirjes së planit të rehabilitimit mjedisor dhe të 

planit vjetor të punës dhe investimeve. Plani vjetor miratohet nga AKBN për liçensat e prodhimit dhe nga 

SHGJSH për lejet e kërkimit sipas kushteve të çdo liçense. Në vijim, të liçensuarit depozitojnë çdo vit 

garanci financiare, në përputhje me planet vjetore të miratuara. 

Kushtet e detajuara të kontratave të konçensionit minerar konsiderohen sekret tregtare dhe 
aktualisht nuk janë aksesueshme për publikun. 

2.1.5 Rregullimi i raportimit EITI 

Neni 36 i Ligjit Minerar shprehimisht detyron shoqëritë e liçensuara në këtë sektor të raportojnë pagesat e 
tyre tatimore në përputhje me Nismën për Transparencë në Industrinë Nxjerrëse. Vendimi i Këshillit të 
Ministrave nr. 233, datë 23 mars 2011 paraqet udhëzimet kryesore për raportimin EITI.  

Përmbledhja e ligjeve dhe rregulloreve në fuqi për sektorin e minerar është dhënë nga AKBN dhe MEI në 
faqet e tyre të internetit përkatësisht: www.akbn.gov.al dhe www.energjia.gov.al. 

2.1.6 Ndryshimet në kuadrin ligjor 

Në tetor 2014, Parlamenti Shqiptar miratoi disa ndryshime të Ligjit Minerar. Ndryshimet në ligj i japin 

AlbEITI-t të drejtë të kërkojë dhe të mbledh informacion për pagesat tatimore nga të liçensuarit në këtë 

sektor, autoritetet tatimore e doganore dhe njësitë e qeverisjes vendore, si dhe ta publikojë këtë 

informacion në raportin EITI. 

Më tutje, ndryshimet në ligj përcaktojnë kriteret për nën-kontraktimin, i cili është një fenomen mjaft i 

përhapur në aktivitetin minerar. Këto ndryshime kërkojnë shprehimisht që nënkontraktori për operacionet 

e kërkimit dhe / apo prodhimit të miratohet nga Ministri i Energjisë dhe Industrisë pas përmbushjes së 

kushteve teknike dhe financiare. 

Gjithashtu, ndryshimet në ligj parashikojnë punësimin e stafit teknik përgjatë gjithë të periudhës së 

liçensës së kërkimit dhe / apo prodhimit 

Parlamenti Shqiptar publikon rregullisht në faqen e tij zyrtare të internetit www.parlament.al, të gjitha 

amendimet dhe ndryshimet e ligjeve në pritje për miratim. 

 

 

  

http://www.akbn.gov.al/
http://www.energjia.gov.al/
http://www.parlament.al/

